
						Tiradera-altzariaren bizkarraldeko apostolu-taldea

						Apostolu hauek  katedraleko sakristiako tiradera-altzariaren bizkarraldean daude. Gregorio del  Bozo xantreak 1752an egindako opari bat dira, eta, dirudienez, Bilbotik iritsi ziren,  altzariaren bizkarraldea apaintzekoak ziren ispilu batzuekin batera. Estiloari  dagokionez, barroko-rokoko berantiarrarekin lotutako pinturak dira, pintzelkada  solte oretsu samarrak eta tonu argi pastel-koloreak erabiliz margotuak. Beren  ezaugarriak direla-eta, apostoluak José Bejésen lanarekin lotu dira. Bejés  Italian trebatutako margolari bat zen, eta Errioxan, Araban, Nafarroan eta  Bizkaian lan egin zuen. Denboraldi bat eman zuen Bilbon bizitzen. Muralista  gisa nabarmendu zen eta inguruko pintore dekoratzaile nabarmenenekin lan egin  zuen. Estiloz, rokoko tradizioari jarraitu zion ?forma delikatuak, pintzelkada  soltea, pastel-koloreak?, baina azken lanetan, akademizismoaren eraginez,  estilo hori finduz joan zen. 

1864an, pinturak  moldatzeko esku-hartze bat egin zen, Arabako Foru Aldundiak katedral izendatu  berria edertzeko egindako diru-ekarpenarekin ordainduta: mihise, bastidore eta  marko berriak ipini zitzaizkien. Une horretan, seguru asko, edo urte batzuk  geroago, San Felipe, Santiago Txikia eta San Mateoren pinturak berregin  zituzten, eta oso litekeena da Epifanio Díaz de Arcaute margolari gasteiztarra  izatea berritze lanon egilea.

								Your browser does not support the audio tag.
							
												Ficha técnica

							 Egilea: José Bejésen zirkulua
	 Data: c. 1752
	 Teknika: Olioa mihisean
	 Neurriak: 55 x 41 cm
	 Kokapena: Santa Maria Katedrala (Vitoria-Gasteiz). Sakristia
	  FITXA TEKNIKOA DESKARGATU (PDF)

